
Последи же благовернаго царя Ивана Васильивича, его благоверная 
царица Мария тако же молебнов слушала у Христова мученика Никиты и 
у преподобномученика Никиты переславьскаго чюдотворца и милостынею 
братию довляше от своея царьския ризницы. Игумен же обители тоя со-
борне молебны пел и благоверную царицу со священницы и со клирици и 
со всею братиею по обычаю царьскому проводиша до врат монастырь-
ских. Благоверная же царица и великая княгиня Мария во вратех мона-
стырьских учала наказывати игумену и всей братии и молебно глаголати 
сокрушенным сердцем, чтоб де есте молили всемилостиваго бога и пре­
чистую его матерь пречистую богородицу и великих чюдотворцевъ рус­
ских Петра и Алексея и Ионы и преподобных чюдотворцев Сергия и 
Никона, и Никиту переславскаго чюдотворца о здравии благочестиваго 
царя Ивана Васильивича всеа Русии самодержца да и о нашем здравии, 
и о благоверных царевичев Иванне и Феодоре и впредь бы есте молили 
бога и пречистую его матерь, и великих чюдотворцев руских, и преподоб-
наго чюдотворца Никиту, чтоб нам господь бог даровал плод чреву в на­
следие царствия нашего, и о долголетствии нашем, и о чадех наших. 
И паки молили бы есте господа бога и пречистую его матерь, и всех свя­
тых о устроении земстем, и о тишине, и о мире всего православнаго хри-
стиянства. 

И по наказу своего царьского обычая благословение восприим благовер­
ная царица Мария от игумена обители тоя и мир подав игумену и всей 
братии. И вдася благоверная царица путному шествию за благоверным 
царем. Игумен же и вся братия велиею радостию обвеселяшеся и о наказе 
благоверныя царицы, что в новейшем сосуде излияся такова благодать 
Христова, новоизбранное семя благочестия, и воздаша славу богу о всем, 
и угодником его великим чюдотворцем, и преподобному чюдотворцу Ни­
ките, что в сия времяна такова благочестия сподобишася своима ушима 
слышати и очима видети. 

И на ту нощь государь во граде Переаславле на своем царьском дворе 
обитал и со всем своим царьским сигклитом. И по всем монастырем го­
сударь милостынею довляше, и благословение восприим от святейшаго 
архиепископа Афонасия митрополита и от архимаритов и от игуменов. 
И пошел государь благоверный царь Иван ис Переаславля, и с благовер­
ною царицею, и сыном своим благоверным царевичем Иваном, в новую 
Александровскую слободу. Афонасей митрополит того же дни служил 
у живоначальные Троицы в Данилове монастыре, да и пошел того же 
дни ко обители живоначальныя Троицы Сергиива монастыря московскою 
дорогою, а архиепископа Никандра отпустил государь во свою архи-
епископью в Ростов. И был государь в слободе, а ис слободы пошел к жи-
воначальной Троицы и к преподобным и богоносным отцем Сергию и 
ученику его Никону молитися и помощи просити от живоначальныя 
Троицы и угодников его, милости и устроения его царьскому державству 
великия Росия, и любезно лобзав святыя иконы и мощи святого, и тепле 
слезы испущающе, и благословение и мир восприим от обители тоя ар-
химарита Меркурия и от братии. 

И не быв государь в преименитом своем великом граде Москве, по­
шел в Можаеск против божия отступника латынския веры и попирателя 
святых икон и разорителя християнския веры и на своего злаго недруга, 
окаянейшаго литовскаго короля Жигимонта, туне нарекованнаго Августа, 
и христолюбивое свое воинство против сверѳпых распустиша. И божиею 
помощию и пречистыя богородицы заступницы християнския, и святых 
его угодников русских чюдотворцев, Петра и Алексея и Ионы, и новей-
шаго Макария митрополита, и преподобных и богоносных отец Сергия 


